
Política Comunitaria
“A Política Europea para facer os Territorios Europeos máis atractivos”
Parte do discurso de Danuta HÜBNER, Comisaria Europea responsable de Política Rexional, na Conferencia 
Mundial de Investimentos celebrada en La Baule o 5 de xuño de 2008

Segundo Hübner, a Política de Cohesión serve para axudar aos terri-
torios europeos a facer fronte ao desafío da globalización a través do 
incremento do seu atractivo. Para chegar a esta conclusión analizou 
os factores que determinan o atractivo das rexións, a importancia de 
adaptar as accións e investimentos das autoridades públicas para dar 
solidez e oportunidades e o papel que a Política de Cohesión xogou 
nas continuas necesidades de reestruturación.

O atractivo das rexións vén determinado por varios factores que van 
dende a dispoñibilidade de infraestruturas adecuadas ata facilidades 
para o acceso á educación e a cultura. Para as compañías non só é 
importante dispoñer de custos eficientes, senón tamén de calidade 
de vida para os seus empregados.

Os resultados da enquisa “Atractivos Europeos” elaborada por Ernest 
&Young mostran que, aínda que Europa segue aínda á cabeza como a 
zona máis atractiva do mundo para investir, perdeu, non obstante, par-
te do seu atractivo. Isto deberíanos proporcionar o impulso necesario 
para reforzar as nosas políticas e facernos ir de novo na dirección 
correcta.

Hoxe en día en Europa existe un interese especial en que haxa unha 
correspondencia entre o que lles importa ás compañías líderes e as 
prioridades que Europa se fixou en materia de Política de Cohesión. 
Así, as infraestruturas de transporte e as TIC lévanse tres veces máis 
axudas e subvencións. Por todo iso, non é de estrañar que se estable-
cera un vínculo entre os investimentos en infraestruturas nas rexións 
europeas demoradas e os logros dos obxectivos de Lisboa para crece-
mento e desenvolvemento. Ao mesmo tempo debemos ter en conta os 
posibles efectos prexudiciais que traería consigo realizar investimen-
tos soamente nalgunhas rexións e, por iso, ha de promoverse o equili-
brio entre as infraestruturas dos estados membros e das súas rexións.

Ademais, se temos en conta as análises que fan moitas grandes em-
presas para decidir onde investir, obsérvase que entre os factores 
que determinan o éxito dunha compañía e, polo tanto a súa localiza-
ción, están o medio operativo e, especialmente, a accesibilidade e a 
dispoñibilidade dos medios axeitados.

Todos estes aspectos teñen que ser analizados nun contexto dinámico 
e en constante cambio. Isto é o que se trata de facer coas estratexias 
de innovación rexionais e cos programas de investimento que se 
derivan deles.

O coñecemento é un factor clave en todas estas estratexias. En marzo 
deste ano, o Consello Europeo declarou a libre circulación de coñe-
cemento como a 5ª das liberdades do Mercado Único da UE. Este 
acto simbólico, sumado á libre circulación de persoas, bens, capitais 
e servizos elimina as barreiras do mercado na UE e pon as bases 
para a construción dunha economía baseada no coñecemento. Neste 
sentido, a Política de Cohesión tamén serve de apoio xa que serve 
para mellorar as habilidades e aptitudes da man de obra, a través da 
mellora das infraestruturas educativas.

A libre circulación de persoas e de coñecemento tamén require que 
existan diferentes actitudes cara á relación empregador-empregado. 
A Comisión Barroso está convencida de que unha Europa crecente 
e dinámica é compatible cunha Europa verde e social. Por iso e non 
tardando, a Comisión levará a cabo iniciativas que farán fincapé neste 
punto.

Nalgunhas zonas de Europa leváronse a cabo iniciativas de responsa-
bilidade social corporativa. Estas iniciativas demostran que os intere-
ses comerciais poden ir da man cos intereses do benestar individual 
e engaden un atractivo máis para que as rexións Europeas atraian in-
vestimentos e se consoliden como un espazo no que traballar e vivir.

Segundo a opinión de Hübner, a Política de Cohesión é vista en moi-
tas ocasións como unha simple transferencia de recursos financeiros. 
Estas transferencias son importantes a nivel europeo, non obstante, 
un aspecto importante de equidade da política é que permite á UE re-
partir recursos dun xeito integrado entre as múltiples demandas rea-
lizadas pola sociedade. Os mesmos investidores combinan aspectos 
investigadores co cambio climático e o desenvolvemento produtivo. 
Segundo afirmaron os líderes de moitas empresas europeas, as maio-
res fontes de innovación que estimularán o crecemento europeo nos 
próximos cinco anos virán das tecnoloxías verdes e do medio, ao que 
Hübner engade as tecnoloxías azuis á luz do libro azul da Comisión 
sobre política marítima de outubro de 2007.

Para o presente período de programación, a Comisión está a tirar 
proveito do potencial da iniciativa “Rexións polo Cambio Económico” 
para reforzar o traballo das conexións de redes dos programas INTE-
RREG IVC e URBACT II adoptados en Outono de 2007. Esta iniciativa 
introduce a participación de varios servizos da Comisión, ademais 
da estreita colaboración entre a Comisión e as rexións involucradas 
nestas redes.

ACTUALIDADE SOBRE POLÍTICAS E
PROGRAMAS EUROPEOS

Programas europeos

Novas convocatorias

O obxectivo do Programa Cultura consiste en 
impulsar un espazo cultural compartido polos 
europeos e baseado nunha herdanza cultural 
común, mediante o desenvolvemento de ac-
cións de cooperación entre operadores cultu-
rais dos países participantes, co fin de favore-
cer o xurdemento dunha cidadanía europea.

O Programa ten tres obxectivos específicos:

1. Promover a mobilidade transnacional das 
persoas que traballan no sector cultural

2. Fomentar a circulación transnacional de 
obras e produtos artísticos e culturais

3. Favorecer o diálogo intercultural.

O Programa ten un enfoque flexible e inter-
disciplinario, e está enfocado ás necesidades 
expresadas polos operadores culturais na con-
sulta pública que conduciu ao seu deseño.

A presente convocatoria cobre os seguintes 
capítulos do Programa Cultura:

1. Apoio a accións culturais (Capítulo 1)

Préstase apoio a organizacións culturais para 
o desenvolvemento de proxectos de coopera-
ción transfronteirizos e para a creación e exe-
cución de actividades artísticas e culturais.

Este capítulo divídese en catro categorías:

Capítulo 1.1: Proxectos plurianuais de co-
operación (cunha duración de entre tres e 
cinco anos)

Capítulo 1.2.1: Accións de cooperación 
(cunha duración máxima de 24 meses)

Capítulo 1.2.2: Proxectos de tradución 
literaria (cunha duración máxima de 24 
meses)

Capítulo 1.3: Accións de cooperación con 
terceiros países (cunha duración máxima 
de 24 meses)

2. Apoio a organismos activos a escala euro-
pea no ámbito cultural (Capítulo 2)

Os organismos culturais que traballen ou 
desexen traballar a escala europea no ámbito 
cultural poden recibir subvencións para os 
seus gastos de funcionamento. A subvención 
concedida no marco deste capítulo está desti-
nada a financiar gastos de funcionamento para 
as actividades permanentes dos organismos 
beneficiarios.

Solicitantes e accións admisibles:

Os candidatos admisibles deben ser organis-
mos públicos ou privados con personalidade 
xurídica, que desenvolvan a súa actividade 
principal no ámbito cultural (sectores da cul-
tura e a creación), e deben ter o seu domicilio 
legal nun dos países que participan no Pro-
grama.

Programa Cultura (2007-2013)
http://ec.europa.eu/culture/index_en.htm
http://eacea.ec.europa.eu/culture/index_en.htm

Programa Cultura (2007-2013)
Orzamento previsto para 2009 e data límite de presentación de propostas:

Capítulos Orzamento 
(€)

Data límite de 
presentación

Capítulo 1.1 Proxectos plurianuais de cooperación 18.200.000 1 outubro 2008

Capítulo 1.2.1 Accións de cooperación 17.049.440 1 outubro 2008

Capítulo 1.2.2 Proxectos de tradución literaria 2.000.000 1 febreiro 2009

Capítulo 1.3 Accións de cooperación con terceiros países 1.024.000 1 maio 2009

Capítulo 2
Apoio a organismos activos a escala europea no 
ámbito Cultural

7.100.000 1 novembro 2008

Convocatoria de propostas —ENT/ERA/08/311— Erasmus para xoves empresarios

http://ec.europa.eu/enterprise/funding/index.htm

http://ec.europa.eu/enterprise/funding/files/themes_2008/calls_prop.htm

Novas convocatorias

1. Obxectivos e descrición

O propósito desta proposta é conceder sub-
vencións a aqueles proxectos que permitan 
aos novos empresarios da UE aprender de em-
presarios máis experimentados noutros Esta-
dos membros de cara a facilitar o intercambio 
de experiencias e a creación de redes. 

O obxectivo da acción é mellorar o espírito 
empresarial, a internacionalización e compe-
titividade das microempresas e das PEMES 
de recente creación, así como axudar aos 
posibles novos empresarios na UE. A activida-
de está dirixida a aqueles que desexen crear 
unha empresa e, en menor medida, aos empre-
sarios recén establecidos.

A convocatoria está composta de dous lotes 
con dous tipos de actividade diferentes:

Lote 1: Asociacións europeas que promovan a 
mobilidade dos novos empresarios.

Lote 2: Coordinación, apoio e creación de 
redes no ámbito europeo vinculados á 
acción mencionada no lote 1.

2. Candidatos admisibles

Calquera entidade pública ou organismo pri-
vado pode participar nesta convocatoria de 
propostas. Aquí inclúense entidades ou orga-
nismos activos no ámbito do fomento do espí-
rito empresarial ou dos servizos de colocación 
transnacional, en especial, os seguintes:

C cámaras de comercio e industria, cámaras 
de artesanía ou organismos similares,

C organizacións de axuda ás empresas e 
incubadoras de empresas,

C asociacións de empresas e redes de apoio 
ás empresas,

C entidades públicas que ofrezan servizos 
de axuda ás empresas,

C centros de educación e de formación (pú-
blicos, privados, sectoriais, etc.) activos no 
campo da axuda ás empresas,

C organizacións de estanzas de formación.

Os solicitantes deberán estar establecidos nun 
Estado membro da Unión Europea.

3. Orzamento e duración do proxecto

A dotación total concedida para o cofinancia-
mento dos proxectos ascende a 2.850.000 €.

A axuda económica da Comisión non deberá 
superar o 90% dos custos admisibles totais.

4. Prazo

O prazo de presentación das solicitudes á Co-
misión finalizará o 20 de agosto de 2008.

5. Información adicional

O texto completo da convocatoria de pro-
postas e os formularios de solicitude están 
dispoñibles nos enlaces da cabeceira desta 
información.

As solicitudes deben cumprir os requisitos 
establecidos no texto completo e ser presenta-
das mediante o formulario facilitado a tal fin.

Lotes Importe máximo 
da subvención (€)

Duración máxima
do proxecto

Prazo máximo de inicio 
das actividades

Lote 1 140.000 18 meses 31 decembro 2008

Lote 2 200.000 22 meses 31 decembro 2008

eParticipation 2008/1

 http://ec.europa.eu/eparticipation

Novas convocatorias

1. Obxectivos e descrición

eParticipation (participación electrónica) é 
unha acción preparatoria co obxectivo de 
aproveitar as vantaxes das tecnoloxías da in-
formación e as comunicacións para mellorar 
os procesos lexislativos e de toma de deci-
sións e potenciar a participación dos cidadáns 
nos devanditos procesos en todos os niveis da 
adopción de decisións públicas.

De conformidade co programa de traballo de 
eParticipation 2008, a Comisión invita pola pre-
sente aos consorcios a presentar propostas.

2. Criterios de admisión de consorcios

A convocatoria está aberta ás propostas pro-
cedentes de persoas xurídicas dos 27 Estados 
membros da UE.

O número mínimo de participantes nunha pro-
posta é de tres persoas xurídicas independen-
tes, de tres Estados membros distintos.

3. Contribución comunitaria

O financiamento comunitario non excederá do 
75% dos custos subvencionables contraídos 
por cada socio.

En ningún caso poderá o financiamento comu-
nitario xerar beneficios para quen a recibe.

4. Presuposto da convocatoria

O presuposto total da convocatoria de propos-
tas ascende a 4,7 millóns de EUR.

5. Prazos e enderezo para a presentación de 
propostas

O prazo de recepción das propostas por parte 
da Comisión remata o 29 de agosto de 2008 ás 
17.00 horas (hora local de Bruxelas).

Redes para a competitividade e a sustentabilidade do Turismo Europeo

http://ec.europa.eu/enterprise/funding/files/themes_2008/calls_prop.htm

O obxectivo desta convocatoria é apoiar inicia-
tivas de organismos públicos e privados, ou de 
redes existentes, para contribuír a aumentar a 
competitividade e a sustentabilidade do turis-
mo europeo, a través da creación dun medio 
favorable para o turismo e as PEMES, mentres 
que se permite a adquisición de maiores bene-
ficios económicos, sociais e ambientais.

Os obxectivos específicos son:

C Identificar e promover prácticas e ferra-
mentas que poidan axudar ás pequenas 
empresas e ás microempresas a ser sus-
tentables e competitivas.

C Apoiar accións conxuntas entre axentes 
que dirixan cambios para o sector turísti-
co e que poidan promover a creación dun 
medio favorable para que estas empresas 
cooperen en temas de sustentabilidade, 
con vista ao establecemento dunha rede 
Europea de coñecemento turístico.

C Promover a participación dos axentes para 
crear coñecemento (ex. Universidades, 
institutos de investigacións, observatorios 
públicos e privados) coa integración dos 

principios de sustentabilidade en prácti-
cas ou ferramentas existentes ou noutras 
novas que poidan axudar ás pequenas 
empresas e ás microempresas a ser com-
petitivas.

O orzamento destinado para esta convocato-
ria é de 300.000 €.

O número esperado de proxectos financiados 
é de 3 a 5.

A taxa de cofinanciamento dos custos elixi-
bles ascende ao 50%

O importe máximo desta subvención é de
100.000 €.

O prazo para a presentación de candidaturas 
estará aberto ata o 31 de xullo de 2008.

NÚMERO 27

Programas europeos

Novas vixentes 

Artemis
 https://www.artemis-ju.eu/call_2008 

Artemis lanza unha convocatoria de 200 millóns 
de Euros para a investigación industrial en sis-
temas de computación encaixados.

En febreiro de 2008 o Consello da Unión Euro-
pea, para a execución da iniciativa tecnolóxica 
conxunta (ITC) sobre sistemas de computación 
encaixados, crea unha empresa común, deno-
minada «a Empresa Común Artemis», por un 
período que abrangue ata o 31 de decembro 
de 2017.

O 8 de maio de 2008, xusto tres meses despois 
da creación da devandita empresa ponse en 
marcha a primeira convocatoria de propostas 

referente ao programa de traballo do Artemis 
Joint Undertaking. Os 200 millóns de Euros da 
convocatoria repártense a partes iguais entre o 
sector público (Comisión e Estados Membros 
de Artemis), e o sector privado.

As propostas que se presenten han de contar 
con polo menos tres participantes de tres 
Estados Membros de Artemis. As propostas 
deberán centrarse en investigación industrial 
e desenvolvemento tecnolóxico nun contexto 
aplicado. As candidaturas de proxectos pode-
rán presentarse ata o 3 de setembro de 2008 ás 
17:00h (hora de Bruxelas)

SUDOE
http://www.interreg-sudoe.eu/ESP

O 14 de abril abríuse a convocatoria para a 
presentación de candidaturas ao Programa de 
Cooperación Territorial do Espazo Sudoeste 
Europeo (SUDOE), Programa que apoia o 
de-senvolvemento rexional por medio do 
cofinanciamento de proxectos transnacionais 
a través do FEDER (Fondo Europeo de Des-
envolvemento Rexional). O prazo de presen-
tación de candidaturas ampliouse ata o 4 de 
xullo de 2008.

Para responder á estratexia de desenvolve-
mento perseguida polo Programa Operativo 
SUDOE, establecéronse catro eixes priorita-
rios:

1. Promoción da innovación e a constitución 
de redes estabeis de cooperación en ma-
teria tecnolóxica.

2. Mellora da sostibilidade para a protección 
e conservación do medio ambiente e o 
contorno natural do SUDOE.

3. Integración harmoniosa do espazo SUDOE 
e mellora da accesibilidade ás redes de 
información. 

4. Impulso do desenvolvemento urbano sos-
tíbel aproveitando os efectos positivos da 
cooperación transnacional.

O montante FEDER total dispoñíbel ascende 
a 51.169.908 € e os beneficiarios desta con-
vocatoria de proxectos poden ser todos os 
organismos públicos.

Convocatoria de propostas para accións no campo da 
eco-innovación dentro do programa marco para 
a innovación e a competitividade
http://ec.europa.eu/environment/etap/ecoinnovation/library_en.htm

Desde o 22 de abril de 2008, a Axencia Execu-
tiva de Competitividade e Innovación (AECI) 
puxo en marcha unha convocatoria de pro-
postas para proxectos piloto e proxectos de 
aplicación comercial relativos á innovación 
ecolóxica.

O prazo da convocatoria finaliza o 11 de se-
tembro de 2008. As propostas deben presen-
tarse de forma electrónica.

O importe total dispoñible para a convocatoria 
do 2008 é, aproximadamente, de 28 millóns 
EUR. 

O número agardado de proxectos financiados, 
de, aproximadamente, 40; e a taxa de financia-
mento (% do total de custos elexibles): 40 - 60

Convocatorias vixentes 
Programa de Apoio a políticas en materia de TIC (PAP TIC)

 http://ec.europa.eu/information_society/activities/ict_psp/index_en.htm

O Programa de Apoio a Políticas en materia 
de Tecnoloxías da Información e a Comuni-
cación (PAP TIC) é un dos tres subprogra-
mas plurianuais que conforman o Programa 
Marco para a Innovación e a Competitivida-
de (PIC).

O PAP TIC ten como obxectivo estimular a 
innovación e a competitividade a través dun 
uso xeneralizado e mellor das TIC por parte 
de cidadáns, empresas e administracións 
públicas.

As prioridades de actuación que se finan-
ciará nesta segunda convocatoria xiran ao 
redor de tres grandes temas:

1. Un uso máis próximo das TIC en ad-
ministracións, servizos públicos e in-
clusión

1.1. Preparar a implementación da Di-
rectiva de Servizos
1.2. Reducir barreiras administrativas 
na UE
1.3. Servizos de urxencia accesibles 
para todos
1.4. TIC para avellentar mellor con pro-
blemas cognitivos, combinando tecno-
loxía asistencial e independente
1.5. Construír capacidades para a e 
inclusión
1.6. Mellorar a certificación de produtos 
de e-sanidade.

2. TIC para a eficiencia enerxética e a 
sustentabilidade en áreas urbanas.

2.1. TIC para a eficiencia enerxética nos 
edificios e espazos públicos, incluíndo a 
iluminación.
2.2. TIC para infraestruturas de xestión 
de transporte urbano adaptado e outros 
servizos.
2.3. Construír consensos e compartir ex-
periencias respecto das TIC, como ins-
trumentos para a eficiencia enerxética e 
a sustentabilidade en áreas urbanas.

3. Evolución de internet e seguridade: 
construír consensos e compartir expe-
riencias.

3.1. Un esforzo europeo común en Iden-
tificación por Radiofrecuencia.
3.2. Impulsar o desenvolvemento de 
IPv6 (tipo de protocolo de Internet) en 
Europa.
3.3. Infraestruturas de información fia-
bles e tecnoloxías biométricas.

Nesta ocasión, hai tres tipos de actuación
posible, segundo a prioridade na que se 
desexe intervir. Así, identifícanse:

Proxectos piloto tipo A, que se tratan de 
iniciativas en Estados membros para de-
mostrar a interoperabilidad de operacións 
comúns. Este tipo de actuación só se con-
templa para a prioridade 1.1
Proxectos piloto tipo B, que tratan da 
posta en práctica de servizos innovadores 
baseados no uso das TIC, dirixidos a cubrir 
necesidades dos cidadáns, gobernos e em-
presas. Este tipo de actuación contémplase 
para as prioridades 1.2; 1.3; 1.4; 2.1; 2.2;
Redes temáticas, que tratan de formar un 
foro de actores interesados na materia para 
fomentar intercambios de experiencias 
e explorar novas formas de implementar 
solucións baseadas nas TIC. Este tipo de 
actuación contémplase nas prioridades 1.5; 
1.6; 2.3; 3.1; 3.2; 3.3

O orzamento total dispoñible nesta candi-
datura ascende a 39 millóns de euros.

As candidaturas de proxectos poderán pre-
sentarse ata o 9 de setembro de 2008.

Noticias
Identidade electrónica: Facilitar o acceso aos servizos públicos en toda a UE
http://ec.europa.eu/information_society/activities/egovernment/policy/key_enablers/eid/index_en.htm
http://ec.europa.eu/egovernment

A Comisión Europea anunciou 
un proxecto piloto co obxectivo 
de garantir o recoñecemento 
transfronteirizo dos sistemas 
nacionais de identidade 
electrónica (eID) e facilitar o 
acceso aos servizos públicos 
en 13 Estados membros. Os ci-
dadáns utilizan actualmente na 
UE uns 30 millóns de tarxetas 
nacionais de identidade elec-
trónica para acceder a diversos 
servizos públicos. O proxecto 
da Comisión permitirá que os 
cidadáns da UE demostren a 
súa identidade e utilicen os 
sistemas nacionais de identi-
dade electrónica (contrasinais, 
tarxetas de identidade, códigos 
PIN e outros) non soamente no 
seu país, senón tamén na UE. 
O plan consiste en harmonizar 
e conectar estes sistemas, sen 
substituír o que xa existe. O 
proxecto durará tres anos e 
será financiado con 10 millóns 
de euros pola Comisión Euro-
pea e cunha cifra idéntica polos 
socios participantes.

A implantación de servizos 
públicos en liña está a avanzar 
moi á présa na UE. En moitos 
países existen tarxetas que 
permiten aos cidadáns realizar 
trámites en liña no seu país. 

Non obstante, a vantaxe que 
supoñen estes servizos pér-
dese cando o cidadán trata de 
utilizar a tarxeta dun país para 
acceder a un servizo doutro.

A Comisión Europea e 13 dos 
27 Estados membros da UE 
(Austria, Bélxica, Estonia, Fran-
cia, Alemaña, Italia, Luxem-
burgo, Países Baixos, Portugal, 
Eslovenia, España, Suecia e 
Reino Unido), xunto con Islan-
dia (que é parte do Acordo do 
Espazo Económico Europeo 
coa UE), colaborarán para 
conseguir que os distintos réxi-
mes nacionais de identidade 
electrónica sexan recoñecidos 
máis alá das fronteiras nacio-
nais. O proxecto establecerá 
unha serie de proxectos piloto 
transfronteirizos baseados nos 
sistemas nacionais existentes. 
En razón da súa envergadura e 
a súa dinámica, conseguirá su-
perar as barreiras tradicionais 
e impulsar a aceptación mutua 
das identidades electrónicas 
doutros países. As solucións 
desenvolvidas e a experien-
cia adquirida polo equipo do 
proxecto serán compartidas 
con todos os Estados, partici-
pen ou non no proxecto piloto.

Este tipo de proxectos piloto 
apoiase en servizos baseados 
nas TIC para chegar a unhas 
especificacións comúns que 
poidan logo desenvolverse e 
conseguir unha ampla acepta-
ción, permitindo que os distin-
tos sistemas nacionais se co-
muniquen entre sí e interactuar 
co fin de que os cidadáns e as 
empresas poidan beneficiarse 
plenamente das vantaxes do 
mercado único.

O proxecto, chamado STORK 
(Secure idenTity acrOss boR-
ders linKed ou identidade 
segura a través das fronteiras), 
proponse implementar na UE 
un recoñecemento da identi-
dade electrónica que permita 
ás empresas, cidadáns e em-
pregados das administracións 
públicas utilizar as súas iden-
tidades electrónicas nacionais 
en calquera Estado membro. 
Someterá a proba algúns dos 
servizos de eID máis útiles de-
finindo un conxunto de especi-
ficacións comúns que permitan 
o recoñecemento de diferentes 
eID nacionais entre os países 
participantes e que tamén se-
rán accesibles para outros.

A rede cambiou as nosas vidas a 
mellor ao permitirnos compartir 
información a través de Internet. 
Agora temos mallas (grids), que 
rematarán por converter a rede 
global de ordenadores nunha 
enorme ferramenta computacio-
nal. Para levar ao seguinte nivel as 
comunicacións en malla creouse 
GridTalk, un proxecto novo e inno-
vador cofinanciado pola Comisión 
Europea a través do Sétimo Progra-
ma Marco (7PM).

A computación en malla emprega 
os recursos de moitos ordenado-
res en rede para a solución dun 
problema determinado, mediante 
a utilización dun programa que 
pode dividir e repartir pezas dun 
programa entre varios miles de 
ordenadores, por iso, permite un 
uso máis rendible dos recursos 

informáticos. É unha forma de 
resolver problemas en equipo sen 
necesidade de utilizar enormes 
cantidades de potencia compu-
tacional.

A intención de GridTalk é a de 
colaborar con proxectos europeos 
de infraestruturas electrónicas 
para elaborar artigos e guías que 
resuman informes e discusións 
políticas sobre temas clave rela-
cionados coas mallas de forma 
clara e sen tecnicismos. Estes 
artigos estarán dirixidos a res-
ponsables políticos non técnicos 
de institucións gobernamentais e 
a industria, e tamén a científicos 
e ao público en xeral. GridTalk 
tamén contribuirá ao boletín de 
crecente difusión publicado en In-
ternet «International Science Grid 
This Week» (iSGTW) que se creou 

como proxecto conxunto entre 
Open Science Grid nos Estados 
Unidos e o proxecto europeo EGEE 
(Enabling Grid for E-SciencE). Así 
mesmo, daralle un lavado de cara á 
popular páxina Web GridCaf, man-
téndoa á vangarda da divulgación 
das mallas.

Segundo a responsable do proxec-
to GridTalk, Sarah Pearce, «A xente 
normal benefíciase dos descubri-
mentos baseados en mallas en 
temas de saúde, química, bioloxía 
e demais. GridTalk encargarase de 
mostrar o lado humano da compu-
tación grid. Imos poñer de relevo 
este concepto de computación, 
mostrando a todos a computación 
que, na sombra, fai posible estes 
novos descubrimentos».

GridTalk divulga a computación grid europea
http://www.gridtalk-project.eu/ 
http://gridcafe.web.cern.ch

... unha forma de 
resolver problemas 

en equipo sen 
necesidade de 

utilizar enormes 
cantidades 

de potencia 
computacional.

10-11 de xullo 2008

Oitava Conferencia Europea de 
e-Government
O mellor lugar para tratar das últimas investi-
gacións en materia de e-Government.

Lugar: Ecole Polytechnique, Lausanne, 
Switzerland

http://www.academic-conferences.org/
eceg/eceg2008/eceg08-home.htm

15-17 xullo 2008

Congreso Internacional sobre 
“Coñecemento libre, tecnoloxía 
libre: educación para unha 
sociedade da información libre”
O congreso centrarase na produción e a difu-
sión de materiais de educación e formación 
no eido do software libre e os estándares 
abertos.

Lugar: Barcelona

http://fkft.eu

25-27 de agosto 2008

17 Conferencia Internacional de 
Desenvolvemento de Sistemas 
de Información (ISD 2008)

Lugar: Paphos, Chipre.

Organiza: Universidade de Chipre.

http://isd2008.cs.ucy.ac.cy/index.html

16-9 de outubro 2008

OPEN DAYS 2008: «As rexións e 
as cidades nun mundo cheo de 
desafíos»
A sexta edición de OPEN DAYS, a Semana 
Europea das Rexións e as Cidades.

Lugar: Bruxelas

Organizan: Comité das Rexións e Dirección 
Xeral de Política Rexional da Comisión 
Europea.

 http://www.opendays.europa.eu


